
GOUVÈNÈ CUOMO ANONSE $5.5 MILYON NAN PWOJÈ POU KONSTWI NOUVO 

ANTRE SANT VIZITÈ NAN TOULÈDE BOUT WALKWAY A SOU HUDSON 
 

Antre avèk enèji efikas pou prezante konsesyon, espas piknik ak galri, ansanm 
avèk anpi-teyat  

 
Klike la pou gade travay sou fen pati lès antre a  ak la pou wè pati lwès antre a  

Gouvènè Andrew M. Cuomo jodia te anonse $5.5 milyon nan pwojè pou konstwi yon 
nouvo antre sant vizitè avèk enèji efikas pou dekore toulède bout antre yo nan lès ak 
lwès sou walkway Hudson State Historic Park. Toulède antre yo pral prezante nouvo 
sèvis ak etablisman modèn ki fèt pou amelyore bote, eksperyans vizitè ansanm avèk 
fonksyon anjeneral. Pwojè yo fè pati nan inisyativ 2020 NY Park Gouvènè Cuomo, yon 
angajman plizyè ane pou amelyore ak elaji aksè anplennè nan ogmante $900 milyon 
nan finansman prive ak piblik jiska 2020.  
 
“Bote natirèl ke nou jwenn nan state parks nou yo san parèy e nap envesti resous 
anplis pou ede vizitè yo rete pi lontan, eksplore sa yo gen pou ofri, epi pote plis lajan 
touris nan ekonomi lokal nou yo,” Gouvènè Cuomo te deklare. “Pwojè Walkway a sou 
Hudson pral fè senpleman sa nan pi byen konekte rezidan ansanm avèk vizitè yo nan 
istwa Hudson Valley, kilti ak opòtinite lwazi.  "Mwen ankouraje tout moun pou vin vizite 
park sa epi eksperimante panorama inik ak san parèy pou tèt yo." 
 
Nan fen pati lès walkway a, $3 milyon nan finansman eta pral sipòte konstriksyon yon 
antre sant vizitè nan vil Poughkeepsie. Nouvo etablisman an pral gen ladan alafwa yon 
espas anplennè kouvri ak ouvè, nouvo konsesyon, espas anpi-teyat pou detann ak 
aktivite spesyal, nouvo siyal amelyore, peyizaj amelyore, lokasyon pou bis yo depoze 
moun pou bay aksè pi fasil, modènize chemen pou mache ki adapte avèk anviwonman 
ki pral amelyore koneksyon pou moun sila yo kap antre ak soti nan park la ak nouvo 
twalèt. 
 
Antre dirab $2.5 milyon sant vizitè nan pati lwès la pral lokalize nan vil Lloyd e li 
alimante pa yon varyete pano solè. Li pral prezante vandè manje yo, espas anplennè ki 
kouvri ak ouvè, yon sous dlo ki adapte pou chen, ray pou bisiklèt, siyal ki relokalize, 
peyizaj ak nouvo twalèt. Eta New York pral angaje $1 milyon nan bi pwojè a, pandanke 
òganizasyon non-pwofi yo pral ranmase rès $1.5 milyon pou Walkway a sou Hudson 
friends group. 

Toulède etablisman yo pral itilize mezi enèji efikas sa ki gen ladan limyè  LED, kokiy 
konstriksyon izole, ak chofaj modèn, vantilasyon ak ekipman èkondisyone.  
Konstriksyon toulède etablisman yo pral kòmanse nan ane 2017. 
 
Komisyonè Park Eta Rose Harvey te deklare, "Nou kontan paske byento nou pral bay 
yon vrè eksperyans akeyan ak yon plas rasanbleman nan toulède antre yo nan 
Walkway a pou plizyè santèn milye moun kap vizite Walkway a chak ane. Nouvo antre 
sa yo se yon lòt siksè nan efò Gouvènè Cuomo pou pwomote touris ak lwazi anplennè 
nan Mid-Hudson Valley annsanm avèk koneksyon l nan santye tren Dutchess, santye 
tren Hudson Valley ak alafwa nan Vil Poughkeepsie ansanm avèk kominote Vil Lloyd. 
Yon mèsi spesyal pou òganizayson non-pwofi Walkway a sou Hudson friends group 
pou lidèchip yo nan ede reyalize vizyon sa ke nou tap rete tann depi lontan.” 
 
Direktè Egzekitif Walkway Elizabeth Waldstein-Hart te deklare, "Nou rekonesan 
anpil a Gouvènè Cuomo, Komisyonè Rose Harvey, ansanm avèk Eta New York paske 
yo envesti resous enpòtan nan Walkway sou Hudson State Historic Park. Nan koutèm 
depi li te ouvè nan ane 2009, Walkway State Park la te kontribye grandman nan re-
aparisyon Vil Poughkeepsie e li te ede fè Mid-Hudson Valley vini yon destinasyon 
entènasyonal pou touris.  Envestisman sa yo nan amelyore konfò ak aksè pou vizitè 
nan toulède antre prensipal yo nan konte Dutchess ak Ulster sa ki reprezante angajman 
fèm eta pou amelyore ekonomi ak kilti nou an." 
 
Senatè Sue Serino te deklare, "Walkway istorik sou Hudson se yon vrè jwayo, atire 
vizitè nan kominote nou an ki soti toupatou nan mond lan. Li jwe yon wòl enpòtan nan 
ekonomi touris lokal nou an epi envesti nan nouvo antre a alafwa nan toulède pati yo 
senbolik, li voye yon mesaj solid ke eta kanpe pare pou kontinye ankouraje touris nan 
zòn nou an ak plis ranfòse rejyon nou an.  Nou remèsye Gouvènè a pou angajman l 
nan asire ke Hudson Valley kontinye devlope sou tradisyon l kòm yon destinasyon nivo 
mondyal." 
 
Senatè George Amedore te deklare, "Walkway a sou Hudson se yon destinasyon nivo 
mondyal kap atire vizitè ki soti lwen ak pre pou pwofite de bote natirèl Hudson Valley. 
Envestisman yo ke Gouvènè Cuomo te anonse jodia pral plis amelyore eskperyans lan 
epi kontinye efò nou pou ranfòse touris ak kwasans ekonomik toupatou nan rejyon an." 
 
Manm Asanble Frank Skartados te deklare, “Nouvo antre sant vizitè a ap montre 
egzanp vizyon Gouvènè Cuomo pou revitalize Park Eta New York yo.  Envestisman 
enpòtan sa yo nan antre Walkway a sou Hudson pral bay vizitè yo nouvo sèvis ak 
etablisman modèn ki pral kle nan ranfòse touris ak stimile kwasans ekonomik nan 
Hudson Valley. Mwen vle remèsye Gouvènè a pou lidèchip li nan ede pwojè sa demare 
ansanm avèk angajman san relach li pou ede rejyon nou an jwenn tout potansyèl li." 
 
Egzekitif Konte Dutchess Marcus Molinaro te deklare, "Hudson Valley se yon 
destinasyon nivo mondyal pou rezidan ansanm avèk vizitè yo kap chèche pou 
eksperimante bote natirèl Hudson River ansanm avèk zòn avwazinan yo, e Walkway a 
sou Hudson te yon atraksyon remakab nan endistri touris nou an. Envestisman sa pral 

asire ke li rete yon byen ekonomik enpòtan pou rejyon an.  Mwen remèsye Gouvènè a, 
Senatè Serino ak Amedore ansanm avèk Manm asanble nou an pou angajman pataje 
yo pou ankouraje bote natirèl rejyon sa a.  Mwen kontan paske mwen wè pwojè sa 
prale delavan." 
 
Egzekitif Konte Ulster Mike Hein te deklare, "Nou kontan pou nou wè yon 
agrandisman nan nouvo etablisman walkway yo.   Nan konte Ulster nou angaje pou 
kreye yon sistèm ray tren nan nivo mondyal ki konekte Walkway a sou Hudson nan 
rezèvwa Ashokan. Anons jodia plis etabli Hudson Valley tankou yon destinasyon touris 
enkwayab, aksè fasil pandan kat sezon yo." 
 
Majistra Vil Poughkeepsie Rob Rolison te deklare, “ Walkway a sou Hudson se deja 
yon byen fòmidab pou Poughkeepsie antèm de touris ak nan amelyore eksperyans tout 
moun kap chèche jwi de panorama senik Hudson Valley, valè l ap sèlman kontinye 
devlope. Kounye a, plizyè santèn milye moun ki vizite lokal sa chak ane pral gen 
etablisman modèn ak sèvis ke yap atann.  Mwen vle remèsye Gouvènè Cuomo paske li 
non sèlman rekonèt kijan nouvo etablisman sa enpòtan pou vil nou an, men pou 
lidèchipl li te demontre nan fè li vini yon reyalite.” 
 
Sipèvizè Vil Lloyd Paul Hansut te deklare, “Pa gen anyen ki pi bèl pase panorama sa 
pandan wap travèse Walkway a sou Hudson e akoz de nouvo antre sant vizitè a, menm 
plis moun pral vizite Lloyd pou eksperimante Hudson Valley. Ranfòsman sa nan touris 
pral gen repèkisyon sou rès ekonomi nou an kòm vizitè yo ap pase tan nan Lloyd epi 
eksperimante tout lòt bagay kominote nou an gen pou ofri.  Tout remèsiman yo ale 
jwenn Gouvènè Cuomo paske si li pat travay san relach, okenn nan bagay sa pa tap 
posib.” 
 
Rob Dyson, Prezidan Fondasyon Dyson te deklare, “Walkway sou Hudson State 
Park te bati akoz de patenarya dinamik piblik prive ki te simonte diferans yo epi travay 
ansanm pou akonpli yon gwo rezilta.  Grasa lidèchip Gouvènè Cuomo ansanm avèk 
Komisyonè Rose Harvey lespri patenarya ki te bati Walkway a prezan e li la jodia. 
Volonte eta pou bati nouvo antre sant vizitè nan Walkway State Park demontre yon lòt 
konpreyansyon ke envestisman nan park sa ansanm avèk lòt park yo nan New York se 
bon envestisman nan elaji ekonomi touris nou an epi ede rejyon Mid Hudson grandi nan 
yon fason ke nou tout ka apresye.” 
 
Walkway New York sou Hudson State Historic Park kanpe sou 212 pye anlè sifas rivyè 
a e li gen plis pase 6,700 pye (1,28 kilomèt) long, fè li vini yon pon pyeton ki pi elve ak 
pi long nan mond lan.  Park la bay aksè nan peyizaj san parèy Hudson River pou 
pyeton yo, randonè, jodgè, siklis, ansanm avèk moun ki gen andikap epi konekte 
toulède santye tren Dutchess ak santye tren Hudson Valley. Park la ofri siy entèpretatif 
ak yon Talkway sou tour telefòn selilè. 
 
Seri kous maraton nan Walkway a pral retounen pou dezyèm ane l nan dimanch 12 jen. 
Rejwenn 2,500 kourè nan 5K, mwatye oswa maraton konplè, yo tout pandan yo nan 
admirasyon sou bote Walkway ak Hudson Valley. Espas la limite, tcheke 

www.walkwaymarathon.org pou disponibilite. 
 
Nan 2014 elevatè zòn dlo Walkway a te ouvè e li te bay yon koneksyon dirèk apati park 
elve a pou rive nan litoral Hudson River, enkli Waryas Park ak nouvo Upper Landing 
Park. Elevatè a te ede fasilite touris nan bay plis aksè dirèk nan estasyon tren 
Poughkeepsie; e li bay aksè fasil pou moun ki gen andikap nan park la toupre sant pon 
an. 
 
Eta New York ap amelyore ak elaji aksè a lwazi anplennè.  Pwogram NY Parks 2020 
Gouvènè a se yon angajman plizyè ane pou ogmante $900 milyon nan finansman prive 
ak piblik pou jiska 2020. Ane sa a Eta New York ap bay antre gratis pou elèv klas 4yèm 
ane yo nan tout state park ak sit istorik yo grasa pass akseptans Sèvis Park Nasyonal 
“Every-Kid-in-a-Park”. Ete sa yo pral enplemante yon nouvo pwogram epi bay 
sibvansyon transpòtasyon gratis /oswa a pri redwi pou pèmèt elèv lekòl Tit 1 yo 
eksperimante park eta ak sit istorik yo. 

